Verificacion: https://sede.xunta.gal/cve

CVE: IMju55HHO1

XUNTA DE GALICIA
VICEPRESIDENCIA E CONSELLERIA DE PRESIDENCIA, j BI ICI3

ADMINISTRACIONS PUBLICAS E XUSTIZA
Direccién Xeral de Xustiza

4+ 4
o+
++ 4+

MEMORIA XUSTIFICATIVA DO CONVENIO DE COLABORACION ENTRE A VICEPRESIDENCIA E

CONSELLERIA DE PRESIDENCIA, ADMINISTRACIONS PUBLICAS E XUSTIZA E O CONSELLO DA AVOGACIA

GALEGA, PARA O DESENVOLVEMENTO DE ACCIONS DE FORMACION ESPECIALIZADA A PROFESIONAIS

DA AVOGACIA SOBRE ATENCION A MULLERES E MENORES QUE SOFREN VIOLENCIA DE XENERO NO

MARCO DO PACTO DE ESTADO CONTRA A VIOLENCIA DE XENERO.

Esta conselleria de Presidencia, Administracions Publicas e Xustiza é o 6rgano da Administracion
autondmica que ten atribuido o exercicio das competencias en materia de xustiza en virtude do artigo 20
do Estatuto de autonomia de Galicia, aprobado pola Lei organica 1/1981, do 6 de abril, que se exercen a
través da Conselleria de Presidencia, Administracidns Publicas e Xustiza. E desexo desta Conselleria a
realizacion de todas aquelas actuacions coas que poida acadarse a maior eficacia en relacién cos temas
da Administracion de xustiza en xeral, segundo as funciéns que lle atrible o Decreto 74/2018, do 5 de

xullo, polo que se establece a sua estrutura organica.

No mencionado dmbito material, constitie un dos obxectivos o fomento daquelas actividades que,
promovidas por entidades sen fins de lucro, contriblan a avanzar na erradicacion da violencia sobre a
muller, tal e como recollen os informes para o pacto de Estado en materia de Violencia de Xénero
aprobados polo Congreso dos Deputados e o Senado no ano 2017, e que contefien un conxunto de
propostas para previr e combater a violencia contra a muller e a violencia doméstica, mellorando a

resposta que dan as Institucions.

Antecedentes: O 15 de novembro de 2016, o Pleno do Congreso dos Deputados aprobou, por
unanimidade, unha Proposicion non de lei pola que se instaba ao Goberno a promover a subscricién dun
Pacto de Estado en materia de Violencia de Xénero, polo Goberno da Nacidn, as Comunidades
Auténomas e Cidades con Estatuto de Autonomia e a Federacion Espafiola de Municipios e Provincias,
que siga impulsando politicas para a erradicacion da violencia sobre a muller como unha verdadeira
politica de Estado. A Proposicion non de lei establecia a creacién, no seo da Comision de Igualdade do
Congreso, dunha Subcomisién que tifla como obxectivo elaborar un informe no que se identificaran e
analizaran os problemas que impiden avanzar na erradicacion das diferentes formas de violencia de
xénero, e no que se incluiran un conxunto de propostas de actuacion, entre elas as principais reformas
que deben acometerse para dar cumprimento efectivo a ese fin, asi como a&s recomendaciéns dos
organismos internacionais. O Congreso, na sua sesion plenaria do 28 de setembro de 2017, aprobou o

Informe da Subcomisién para un Pacto de Estado en materia de violencia de xénero.

A Lei 11/2007, do 27 de xullo, galega para a prevencion e o tratamento integral da violencia de xénero,
modificada pola Lei 12/2016, do 22 de xullo, dispdn a adopcién en Galicia de medidas integrais para a
sensibilizacion, a prevencion e o tratamento da violencia de xénero, asi como a proteccién e o apoio as
mulleres que a sofren, recollendo no artigo 15 a necesidade de que a Xunta de Galicia garanta e
promova a formacién en igualdade de todas e todos os profesionais que traballan en ambitos
relacionados directa ou indirectamente coa violencia de xénero, e en especial das e dos profesionais da
sanidade, dos servizos sociais, dos educativos, das Forzas e Corpos de Seguridade e das operadoras e dos

operadores xuridicos

Na lina do anterior, o presente convenio pretende o desenvolvemento de acciéns de formacion
especializada dirixidas a profesionais da avogacia, sobre atencidon a mulleres e menores que sofren

violencia de xénero no marco do Pacto de Estado contra a Violencia de Xénero.

Finalidade: Para os efectos sinalados, tense previsto formalizar co Consello da Avogacia Galega o
instrumento convencional arriba referido por un periodo de vixencia que comprende dende a sua
sinatura ata o 31 de decembro de 2019, non obstante abranguera as accidns obxecto do convenio que
se realicen desde o 1 xaneiro de 2019. O caracter singular do Convenio, ven determinado por razéns de
interese publico, e compre sinalar que na nosa Comunidade Auténoma, sé no pasado ano 2018, 1.583
mulleres foron vitimas directas da violencia de xénero, 3 delas con resultado de morte, o que fai
evidente o interese social e humanitario de calquera accion que se dirixa a previr e detectar estes casos e
a apoiar as suas vitimas, neste caso a través de accions de formacion especializada a profesionais do

ambito xuridico, e leva & Xunta de Galicia a establecer esta colaboracion.

O convenio ten por obxecto establecer as condicidns polas que se rexerd a colaboracidén entre a
Vicepresidencia e Conselleria de Presidencia, Administraciéns Publicas e Xustiza e o Consello da
Avogacia Galega para a posta en marcha, desenvolvemento e financiamento de accions de formacion
especializada dirixidas a profesionais da avogacia, sobre atencidon a mulleres e menores que sofren
violencia de xénero no marco do Pacto de Estado contra a Violencia de Xénero, de modo que dentro da
formacién que se imparta se introduciran mddulos especificos sobre menores e violencia de xénero,
mulleres estranxeiras e sobre aspectos psicoloxicos e sociais (recursos e programas en Galicia), sempre

en relacion coa violencia de xénero.

O instrumento convencional que se pretende asinar fundaméntase no seguinte:

A Lei Organica 1/2004, do 28 de decembro, de Medidas de Proteccién Integral Contra a Violencia de
Xénero, indica no seu Predmbulo que os poderes publicos non poden ser alleos & violencia de xénero,
que constitie un dos ataques mais flagrantes a dereitos fundamentais proclamados na nosa
Constitucion, como a liberdade, a igualdade, a vida, a seguridade e a non discriminacidn. Neste sentido,
o Consello de Ministros na Declaracidon contra a violencia contra a muller aprobada en 2017, destacou
que se trata dun problema de toda a sociedade e é toda a sociedade quen ten que involucrarse na
procura de solucidns eficaces para previla, protexer s vitimas e rexeitar aos maltratadores, destacando
que a erradicacion da violencia de xénero require o traballo conxunto, coordinado e en colaboracién de

todas as institucidns, administracidns e organizacidns da sociedade civil.

Financiamento: co fin de financiar as actividades descritas no convenio, a Secretaria Xeral de Igualdade
transferiu 40.000,00 € dende a aplicacidon orzamentaria 05.11.313D.470.0 ata a aplicacién orzamentaria
05.22.131A.481.0 (codigo de proxecto 2018 00112) do orzamento de gastos da Direccién Xeral de
Xustiza, para o financiamento das actividades descritas no convenio. A Vicepresidencia e Conselleria de
Presidencia, Administracions Publicas e Xustiza achegara ao Consello da Avogacia Galega a cantidade
maxima de 40.000,00 € (corenta mil euros), librando esta cantidade con cargo a aplicacidon orzamentaria
05.22.131A.481.0 (cédigo de proxecto 2018 00112), dos orzamentos xerais da Comunidade Auténoma
galega para o ano 2019, derivados da posta en marcha e funcionamento das accidns formativas

previstas no convenio.

A Vicepresidencia e Conselleria de Presidencia, Administracidns Publicas e Xustiza transferird ao Consello
da Avogacia Galega a cantidade anterior, unha vez que o Consello presente a seguinte documentacion
xustificativa:
e Memoria de actuacion, subscrita polo drgano competente da entidade, xustificativa do
cumprimento das condicidns impostas na concesion da subvencidon, con indicacion das

actividades realizadas, nimero de persoas usuarias ata a data, e dos resultados obtidos.
e  Certificacidn da Intervencion ou do érgano que teiia atribuidas as facultades de control da toma

de razdén en contabilidade e mais do cumprimento da finalidade para a que foi concedida a
subvencién, de acordo co establecido no artigo 28.5 da Lei 9/2007, do 13 de xufio, de

subvencidéns de Galicia.
e Declaracién do conxunto de axudas solicitadas —tanto das aprobadas ou concedidas coma das

pendentes de resolucidn— para o mesmo proxecto ds administracions publicas competentes ou

as suas entidades vinculadas ou dependentes, asi como aos entes privados.

o Declaracién responsable de se achar ao corrente no cumprimento das obrigas tributarias e
fronte & Seguridade Social, asi como de non ter ningunha outra débeda coa Administracion

publica da Comunidade Autonoma.
e Calquera outra documentacién ou material que o Consello da Avogacia Galega considere

necesario presentar para unha mellor xustificacion das actuacidns obxecto do presente

convenio.

A xustificacion comprenderda os gastos de accidns realizadas e pagadas entre o 1 de xaneiro de 2019 e o
30 de novembro de 2019, e debera presentarse na Direccidon Xeral de Xustiza con data limite o 10 de

decembro de 2019.

Polo exposto, considérase xustificada a utilizacion do instrumento do convenio para articular as
actuacions de referencia, quedando o dito convenio féra do ambito de aplicacién da Lei 9/2017, de 8 de
novembro, de Contratos do Sector Publico, con independencia de que, ao abeiro do previsto no artigo 4
da dita norma, lle sexan de aplicacidn os principios desta lei para resolver as dubidas e lagoas que se

puidesen presentar.

Santiago de Compostela,
Juan José Martin Alvarez

Director Xeral de Xustiza

Asinado por: MARTIN ALVAREZ, JUAN JOSE

Cargo: Director Xeral
Data e hora: 18/06/2019 10:40:54

